
М.Қозыбаев атындағы СҚМУ-дің
"Құқықтық пәндер" кафедрасының
аға оқытушылары.
Болашаққа жолдама
Сапалы кәсіби білім - бұл болашақ өмірге қадам басқан жастарға жылдам дамып жатқан қоғамда өз орнын табуға және өзін-өзі дамытуға жол көрсетеді. Сондықтан қазіргі оқу ордаларының алдында жан-жақты, білімді азаматтарды тәрбиелеу міндеті тұр.
Елбасы Нұрсұлтан Назарбаев жыл сайынғы Жолдауларында қазіргі заманда республикаға білімді, бәсекеге қабілетті, адамгершілігі мол, кәсіпшіл, жауапты, маңызды шешімдер қабылдай алатын, іскерлігімен, ұтқырлығымен, жаңашылдығымен ерекшеленетін және ел тағдыры үшін жауапкершілікті сезіне алатын азаматтар қажет екенін атап көрсетеді. Сонымен қатар олар оқуды, ғылым мен білімді игеруге, жаңа машықтар алуға, білім мен технологияны күнделікті өмірде тиімді пайдалануға тиіс. Бұл үшін біз барлық мүмкіндіктерді жасауымыз керек.
М.Қозыбаев атындағы Солтүстік Қазақстан мемлекеттік университетінің тарих, экономика және құқық факультеті осы мақсатта жұмыс істейді. "Құқықтық пәндер" кафедрасы білім берудің ұлттық үлгісіне бағытталған, еуразиялық полимәдениеттілікке ие, заманауи ғылыми-тәжірибелік деңгейде әлеуметтік маңызды міндеттерді көптеген салаларда шығармашылық және кәсіби жоғары деңгейде шеше алатын мамандарды даярлайды.
Кафедрада студенттерге ғылым докторы мен кандидаттары, магистрлер және аға оқытушылар сабақ береді. Білім алушылар университеттегі студенттік ғылыми қоғам арқылы зерттеу жұмыстарына белсене араласа алады. Соның нәтижесінде жыл сайын республикалық сайыстардың және студенттер арасындағы ғылыми жұмыстардың жеңімпаздары атанып, халықаралық,   республикалық және  аймақтық конференцияларға қатысушы ретінде жүлделі орындарға ие болуда.
Болашақ  заңгерлер  үшін   кафедрада мемлекеттік жалпыга міндетті білім беру  стандарттарына сәикес келетін оқу жұмыс бағдарламалары, силлабустар және пәннің оқу-әдістемелік кешенінің электронды базасы құрылды. Барлық пәндер бойынша электронды кітапхана, заманауи құралдармен жабдықталған криминалистика полигоны жұмыс істейді. Онда студенттерге қажетті заманауи компьютер, принтер, планшетті сканер, сандық камералар мен басқа да жабдықтар бар. Олар бұл жерде оқиға орнын тексеруді, сондай-ақ, фото және бейнежазбалар түсіруді меңгереді.
"Құқықтану" мамандығы бойынша кафедрада (бір жылдық және екі жылдық мерзіммен) магистранттар даярлануда. Оның мектеп мұғалімдеріне, мемлекеттік орган қызметшілеріне, біліктілігін жоғарылатуды кездеген басқа да азаматтарға, лауазымдық өсуді көздегендерге тиімділігі мол.
Ғылыми-педагогикалық бағыттағы магистранттар екі жыл білім алады. Бұл бағыт бойынша алған білімін жалғастыруға, ғылыми және педагогикалық қызмет дағдыларын қалыптастыруға, сонымен қатар жоғары оқу орнына жұмысқа орналасуға, РҺО докторантураға түсуге мүмкіндіктер береді.
Жоғары оқу орнындағы профессорлар мен оқытушылар, жалпы еңбек ұжымы ой-өрісі кең, заманауи біліммен қамтылған, еңбек нарығында табысты, бәсекеге қабілетті, құзырлы мамандарды даярлау бағытында еңбектенуде.

